
Psixolingvistika bu nutgning hosil bo‘lishi, shuningdek, nutqni idrok etish va
shakllantirish jarayonlarini ularning til tizimi bilan o‘zaro bog‘lanishi holatida o‘rganuvchi yosh
fan hisoblanadi. Psixologiya va lingvistikaning sintezidan paydo bo‘lgan bo‘lib psixolingvistika
inson nutqiy faoliyati modelini va psixofiziologik nutqiy shakllanishini ishlab chiqib, ularni
psixologik eksperimentlar yo‘li bilan tekshiradi. «Psixolingvistika» terminini fanga dastlab
amerikalik olimlar o‘tgan asrning 60-yillarida olib kirganlar. Shuningdek, O‘zbekistonda
mazkur soha bo‘yicha qator ishlar amalga oshirilgan, biroq haqiqiy ma’nodagi psixolingvistik
tadqiqotlar endigina boshlanmoqda [1]. Inson ongi tili bilan chambarchas bog‘liqdir. Inson o'z
fikrlarini tili orqali namoyon qilar ekan, har bir so‘z uning psixologiyasiga turlicha ta’sir giladi
va shuning uchun ham psixologiyani lingvistikadan ajratib bo‘lmaydi.

Psixolingvistika jahon tilshunosligida, jumladan o‘zbek tilshunosligida ham keng
rivojlanmoqda. Tilshunos olim Chaer gayd etganidek, psixolingvistika o'z ichida bir nechta
yo‘nalishlarga ajraladi[2]:

1. Nazariy psixolingvistika.

2. Rivojlanish psixolingvistikasi.

52


https://doi.org/10.47390/spro/i-res-konf-2025-11

Yangi davr ilm-fani: inson uchun innovatsion g‘oya va yechimlar.
I Respublika ilmiy-amaliy konferensiyasi materiallari, (2025-yil, 5-may)
https://konferensiyalar.uz/Respublika_anjumani

KONFERENSIYALAR [¥/4

ANJUMANLAR PLATFORMASI

3. Ijtimoiy psixolingvistika.

4. Pedagogik psixolingvistika.

5. Neyropsixolingvistika.

6. Eksperimental psixolingvistika.

Bundan tashqari, psixolingvistik tahlil metodlari ham mavjud va ularning ham katta
ahamiyati bor. Psixolingvistik tahlil metodlariga to‘xtalishdan oldin «metodologiya» so‘zini
anglash zarur.

Metodologiya, 0z navbatida, muayyan tadqiqot muammosini hal qilishga garatilgan
ma’lum bir usulning o‘ziga xos vositasidir[5]

Psixolingvistikada eksperimental usullar fikrlash xususiyatlarini, tilni tuzilishini va
muloqotni uzatish jarayonini o‘rganishning pog‘onaviy boshlanishidir. Psixolingvistikadagi
tadqiqot bir gator o‘ziga xos xususiyatlariga ega. Misol uchun uning muhim xususiyatlaridan
biri sozning semantik ma’nosiga murojat etishidir. Tilshunoslikda soz semantikasini tahlil
qilish so‘z va iboralarning lug‘aviy ma’nosini, til birliklarining ma’nolarining o‘zgarishi, nutqiy
yoki grammatik shakllarni o‘rganish bilan bog'liq.

Assotsiativ tahlil usuli (har qanday hodisani proyektiv idrok etishga asoslangan).

Semantik differensial usul (yakka yoki guruh semantik bo‘shliglarini qurish uchun
semantik qurulish).

Lingvistik belgini to‘ldirish usuli (bu usul yakunlash usuli deb ham yuritiladi.)

Psixolingvistik kuzatish usuli(bu turli sharoitlarda javob beruvchilarning munosabatini
gayd etish uchun mo‘ljallangan usul hisoblanadi).

Matnlar orqali hissiy kechinmalarini aniqlash tahlili(bunda muallifning holatini, ichki
kechinmalarini aniglashga asoslanadi).

Assotsiativ tahlil usuli. Assotsiativ tahlil har ganday hodisa yoki hodisalarni proyektiv
idrok etishga asoslangandir. Bu tahlilning asosiy maqgsadi inson ongida shakllangan va faoliyat
ko‘rsatadigan so‘zlarning subyektiv semantik sohalarni o‘rganishdan iborat. Assotsiativ
eksperiment ham semantik soha doirasidagi so‘zlarning semantik bog‘lanishlarning tabiatini
o‘rganishga yordam beradi. Bu wusul mualliflari amerikalik psixologlar X.G.Kent,
A.J.Rozanovlardir. Assotsiativ tahlilning psixolingvistik variantilarini ]J. Diese va C. Osgud
tomonidan ishlab chiqilgan [5]. Rus tilshunosligida assotsiativ eksperiment usuli A. R. Lurin va
O. S. Vinogradovalar tomonidan takomillashtirilgan va tadqiqotlarda sinab ko‘rilgan. O‘zbek
tilshunosligida ham Sh. Iskandarova, A. Sobirov, B. Qurbonova, D. Xudoyberganova, D.
Lutfullayeva, N. Hoshimovalar tomonidan assotsiativ tilshunoslik nazariyasi, tajriba metodi va
vujudga kelish omillarini haqida ko‘lab tadqiqotlar amalga oshirilgan.

Assotsiativ tahlil o‘rganilayotgan so‘z yoki butun so‘z birikmasi; subyekt so‘zlar
to‘plamini 0‘z-o‘zidan paydo bo‘lganlar bilan bog'lash algoritmlariga muvofiq rivojlanadi.
Assotsiativ eksperiment ma’lum bir tilda(ona tilida) so‘zlovchilarning lingvistik ongining
tarkibiy gismlari nutq faoliyatida qanday shakllanganligini bilish imkonini beradi. Bu tahlil
tabiatiga ko‘ra, so‘z stimulasining semantik tarkibini tushunish mumkin. Assotsiativ tahlil
so‘zning fonologik va grammatik belgilarga yetakchi munosabatlar, turli yoshdagi
subyektlarning assotsiativ munosabatlarining shaxsiy yoki psixologik xususiyatlari, turli
darajadagi til rivojlanishiga ega bo‘lgan subyektlar munosabatlari bilan ta’'minlaydi.

Bundan tashqari, amaliy psixolingvistikada assotsiativ tahlilning bir nechta asosiy
variantlari mavjud.

1. Erkin assotsiativ tahlil(tajriba davomida so‘z birikmalariga cheklovlar yo‘q).

2. Yo'naltirilgan assotsiativ tahlil (tajriba davomida faqat ma’lum bir grammatik yoki
semantik toifadagi so‘zlarni nomlash taklif qilish).

3. Zanjirli assotsiativ tahlil(tajriba davomida bir vaqtning o‘zida bir necha so‘z birikmalari
bilan ogohlantiruvchi so‘zga javob berishni taklif etish).

Hozirgi paytda assotsiativ eksperiment semantikani psixolingvistik tahlil qilishning
amaliyotga yo‘naltirilgan usuli hisoblanadi. Shuningdek, bugungi kunda o‘zbek tili egalari
ustida o‘tkazilgan bog‘li assotsiativ tajriba asosida « O‘zbek tili assotsiativ lug‘ati (milliy-
madaniy birliklar) « lug‘at yaratildi. Unda 100 ta assotsiativ maydon va undan o‘rin olgan 42645
ta javob munosabatlari aks etgan.

Assotsiativ maydon struktur jihatdan leksikografik xususiyatga ega bo‘lgan, mohiyatan
inson ongida aks etgan muayyan voqelik, uning hamrohlari obrazining verbal ifodasi, u haqdagi
tasavvuri, bilimlarini namoyish etuvchi tilning o‘zaro assotsiativ boglangan semantik va
grammatik munosabatdagi birliklari yig‘indisidir [6].

Psixolingvistikaning barcha usullari o‘ziga xos xususiyatlarga ega. Ushbu usullardan
assotsiativ tahlil psixolingvistikada so‘zlar o‘rtasidagi aloqalarni o‘rganish uchun muhim
metodologik vosita bo‘lib xizmat qiladi. Bu tahlil yashirin semantik bilimlarni ochib berish,
so‘zlar o‘rtasidagi aloqalarni aniglash, subyektiv tajribalarni o‘rganish kabi afzalliklarga ega.

